
Iltqajt ma’ Aljen 
ta’ Brady Camilleri 

Klassi 6.3, Skola Primarja ta’ Birkirkara,  

Kulleġġ Santa Tereża 

 

Nhar il-Ġimgħa, 24 ta’ Frar, waslu Malta, bħal sajjetta fil-

bnazzi, għadd kbir ta’ aljeni. Huma waslu b’vettura spazjali 

trasparenti qisha dulliegħa fuq platt ċatt. Wieħed minnhom 

kien jismu Ħi Ħo. 

 

Ħi Ħo ġie mill-pjaneta Merkurju. 

F’din il-pjaneta hemm fabbrika li 

fiha jsir  il-merkurju. Il-merkurju 

huwa 

sustanza perikoluża ħafna.  

 

Bħala ħaddiem mad-Dipartiment  

tar-Reġistrazzjoni tal-Aljeni 

ntlabt 

nistaqsi xi  mistoqsijiet lil Ħi Ħo.  

 

Lil Ħi Ħo staqsejtu x’jiekol u x’jixrob biex isostni ruħu. Qalli 

li jiekol l-ispinaċi u jixrob il-meraq tal-kaboċċi.  

 

Staqsejtu wkoll kif jaddatta ruħu għat-temperatura       

tad-dinja tagħna. Qalli li f’Malta qed iħoss ħafna bard u ġab 

għajnejh wara widnejh xħin ra n-nies lebsin ilbies imqaċċat 

fis-sajf.  

Tlabtu jgħidli xi ħaġa fuq il-pjaneta tiegħu. Qalli li fil-

pjaneta tiegħu kulħadd jgħix ġo vilel kbar daqs palazzi 

mimlija ġugarelli u logħob. Hemmhekk ħadd ma jagħti 

fastidju lil ħadd bħalma kont qed nagħtih fastidju jien! 

 

Tajt ir-rapport tal-intervista li għamilt ma’ Ħi Ħo lill-Kap 

tad-Dipartiment tar-Reġistrazzjoni tal-Aljeni imma sakemm      

il-Kap bagħat għalija biex nitkellmu, l-aljeni sparixxew. Ħadd 

ma jaf kif u x’fatta. 


